
OPISYAL NA TITULO AT BUOD I N I H A N D A  N G  A B U G A D O  H E N E R A L

PAGSUSURI NG PAMBATASANG MANUNURI

PROPOSISYON PAGSUSPINDE SA MGA MAMBABATAS. 
PAMBATASANG SUSOG SA SALIGANG-BATAS.50

KASAYSAYAN
Ang Lehislatura ng California. Bawat taon ang 
Lehislatura ay bumoboto upang aprobahan 
o tanggihan ang mga iminumungkahing batas 
at nagpapasa ng isang badyet ng estado. Ang mga 
botante ay naghahalal ng 120 miyembro sa 
dalawang kapulungan ng Lehislatura: 
40 Senador at 80 Miyembro ng Asembleya. 
Isang independiyenteng komisyon—hindi ang 
Lehislatura—ang nagtatatag ng mga suweldo at 
benepisyo para sa mga mambabatas. Sa 
kasalukuyan, ang estado ay nagbabayad sa 
karamihan ng mga mambabatas ng isang suweldo 
na mga $100,000 bawat taon. Ang mga 
mambabatas ay tumatanggap din ng mga benepisyo 
sa kalusugan, ngipin, at paningin. Sila ay hindi 
tumatanggap mula sa estado ng mga benepisyo 
sa pagreretiro.
Pagsuspinde Sa Mga Mambabatas. Kapag ang mga 
mambabatas ay inakusahan ng maling gawain, 
may iba't ibang paraan na sila ay madidisiplina. 
Halimbawa, sila ay maaaring usigin at 
sentensiyahan ng isang hukuman kung sila ay 

lumabag sa mga batas na pangkrimen, o ang mga 
botante ay maaaring magtangkang tanggalin sila 
mula sa katungkulan sa pamamagitan ng proseso ng 
pagpapaalis sa katungkulan. Bilang karagdagan, ang 
bawat kapulungan ng Lehislatura ay tradisyunal na 
nagkakaroon ng kakayahang disiplinahan ang mga 
sariling miyembro nito. Maliban sa pagpapaalis 
(inilarawan sa ibaba), ang isang boto ng mayoriya 
ng kapulungan ay iniaatas upang gumawa ng mga 
aksiyong pandisiplina. Ang mga aksiyong 
pandisiplina na ito ay kabilang ang mga sumusunod:

• Pagpapaalis. Ang pagpapaalis sa isang 
mambabatas—pagtatapos sa kanyang takdang 
panahon ng katungkulan—ay ang 
pinakamabigat na aksiyong pandisiplina na 
magagawa ng Asembleya o Senado. Ang huling 
pagkakataon na nangyari ito ay noong 1905, 
noong may apat na Senador na ipinasiya ng 
Senado na tumanggap ng mga suhol. 
Pagkatapos alisin ang mambabatas, siya ay 
hindi na Senador  o Miyembro ng Asembleya. 
Ang kanyang suweldo at benepisyo sa estado 
ay ititigil. Sa ilalim ng Saligang-batas ng 
Estado, ang dalawang-ikatlo ng Asembleya 

(KABANATA 127 NG RESOLUSYON, MGA BATAS NG 2014)
Senado: Mga Oo 31 Mga Hindi 3

Asembleya: Mga Oo 73 Mga Hindi 2

• Nagbibigay-kapangyarihan sa bawat kapulungan 
ng Lehislatura na suspendihin ang isa sa 
mga Miyembro nito sa pamamagitan ng 
dalawang-ikatlong boto, at iatas na alisan ang 
Miyembro ng suweldo at mga benepisyo habang 
suspendido.

• Ipinagbabawal sa suspendidong Miyembro 
ang paggamit ng mga karapatan, pribilehiyo, 
tungkulin, o kapangyarihan ng katungkulan, 
o paggamit ng anumang mga kakayahang 
pambatasan.

• Nagtatadhana na ang pagsuspinde ay maaaring 
matapos sa tinukoy na petsa, o sa pamamagitan 
ng dalawang-ikatlong boto ng kapulungan 
ng Miyembro.

BUOD NG TANTIYA NG PAMBATASANG MANUNURI SA NETONG 
TAMA SA PANANALAPI NG ESTADO AT LOKAL NA PAMAHALAAN:
• Walang epekto sa paggasta ng estado sa 

karamihan ng mga taon. Maliliit na matitipid 
ng estado sa ilang taon.

o Senado ay dapat bumoto upang alisin ang 
isa sa mga miyembro nito. Ito ang tanging 
aksiyong pandisiplina na partikular na 
binanggit sa Saligang-batas ng Estado. 

• Pagsuspinde. Ang bawat kapulungan ng 
Lehislatura ay maaari ring magsuspinde ng 
isa sa mga miyembro nito. Halimbawa, noong 
2014 tatlong Senador ang inakusahan ng mga 
peloni at ang Senado sa huli ay bumoto upang 
suspendihin sila. Sa panahon na sila ay 
suspendido, ang tatlong Senador ay hindi 
bumoto sa mga panukalang-batas o gumawa 
ng ibang mga pambatasang aksiyon. Sila ay 
nanatili sa katungkulan, gayunman, at patuloy 
na tumanggap ng mga suweldo at benepisyo 
mula sa estado hanggang iwan nila ang 
Senado. (Sa bandang huli noong 2014, bawat 
isa ng tatlo ay nagbitiw o umalis sa Lehislatura 
sa nakatakdang katapusan ng kanilang mga 
takdang panahon sa Senado.) Ito ang kauna-
unahang pagkakataon sa kasaysayan na may 
mga mambabatas sa California na nasuspinde.

• Ibang mga Aksiyong Pandisiplina. Bilang 
karagdagan sa pagpapaalis at pagsupinde, 
ang bawat kapulungan ng Lehislatura ay 
maaaring gumawa ng iba, hindi gaanong 
mabigat na mga aksiyong pandisiplina. 
Kabilang dito ang pagpula (pampublikong 
pagpuna sa isang mambabatas).

MUNGKAHI
Mga Tadhana ng Saligang-batas Tungkol sa mga 
Pagsuspinde. Ang panukalang ito ay nagsususog 
sa Saligang-batas ng Estado upang magdagdag ng 
mga bagong tadhana tungkol sa pagsuspinde ng 
mga mambabatas. Ang mga tadhana ay tumutugon 
sa mga sumusunod na isyu:

• Mas Mataas na Iniaatas na Boto Upang 
Suspendihin ang mga Mambabatas. Sa 
kasalukuyan, magagawa ng Asembleya 
o Senado na suspendihin ang isa sa mga 
miyembro nito sa pamamagitan ng isang boto 
ng mayoriya. Ang panukalang ito ay nag-aatas 
ng dalawang-ikatlong boto ng Asembleya 
o Senado upang mapaalis ang isa sa mga 
miyembro nito.

• Nagpapahintulot ng Pagsuspinde ng mga 
Mambabatas nang Walang Suweldo at Benepisyo. 
Sa kasalukuyan, ang isang suspendidong 
mambabatas ay patuloy na tumatanggap 
ng suweldo at mga benepisyo sa estado. 
Ang panukalang ito ay nagpapahintulot sa 
Asembleya o Senado na itigil ang suweldo 
at mga benepisyo ng mambabatas sa buong 
panahon o bahagi ng isang pagsuspinde.

• Ibang mga Iniaatas para sa Pagsuspinde ng 
mga Mambabatas.  Ang panukalang ito ay 
(1) nagbabawal din sa isang suspendidong 
mambabatas na bumoto sa mga batas o 
gumawa ng ibang mga aksiyon bilang isang 
mambabatas sa panahon ng pagsuspinde, 
(2) nag-aatas sa kapulungan na ilarawan ang 
mga dahilan ng pagsuspinde, at (3) nagtatatag 
ng mga tuntunin tungkol sa kung kailan 
matatapos ang pagsuspinde (sa isang 
ispesipikong petsa na itinakda ng Asembleya 
o Estado o pagkatapos bumoto ang dalawang-
ikatlo ng Asembleya o Senado upang tapusin 
ang pagsuspinde).

MGA EPEKTO SA PANANALAPI
Sa mga pambihirang kaso lamang napaalis 
o nasuspinde ang mga mambabatas ng California. 
Kung ang naturang mga parusang pandisiplina 
laban sa mga mambabatas ay patuloy na magiging 
pambihira, ang panukalang ito ay hindi 
magkakaroon ng epekto sa pang-estado o lokal na 
pananalapi sa karamihan ng mga taon. Sa anumang 
taon sa hinaharap kapag ang Senado o Asembleya 
ay nagsuspinde ng isang mambabatas, ang 
panukalang ito ay magbababa sa mga gastos sa 
kabayaran ng Lehislatura, magreresulta sa maliliit 
na matitipid ng estado.

Bisitahin ang http://www.sos.ca.gov/measure-contributions 
para sa isang listahan ng mga komite na binuo unang-una 

upang suportahan o salungatin ang panukalang ito.

Bisitahin ang http://www.fppc.ca.gov/transparency/
top-contributors/june-2016-primary-election.html 

upang maakses ang nangungunang 10 tagaambag ng komite.


